
— ,,Méména bin, ija binan orahanga.”

— ,,Beneh, tekén I Sangga Loeh sing njak, tekén ija kénkén?”

— ,,Tawang djani, kénkén kadén,”

— ,,Dong kénkén kadéné kéto té?”

— ,,Tawié, sing tawang!"

— ,,Ndén sing tawang-sing tawangé kéto té, pang eda kado. Malah toea njen mémé?”

— ,,Béh, éméa bin, neler-nelerang binan.”

— ,,Beneh, pang karwana. Jén Loeh njak, orahang enjak. Jen toesing orahang toesing!”

— ,,Be.......h, sadja ni émé."

— ,,Beh-beh kénkén dja? Dong masaoet beneh-beneh!”

— ,,Ah kénkén kadén, kanggo dja émé!”

— ,,Nah, lamoen kéto, kal toendén mémé dja ngianang!”

— ,,Toendén dja!”

Inggih Mén Soekarsi, asapoenika poepoeté ipoen ngraos ring pianakipoené. Sawirtéh pasaoet pianakipoené asapoenika, pineh ipoen sinah pianaknjané patjang enjak ngidepang moenji. Indiké poeniki, sampoem kaparidartajang antoek Mén Soekarsi ring ipoen Pan Soekarsi, Pan Soekarsi ngénkén loehnjané madabdaban, nabdabang saétéh-éteh pasakapan. Loehnjané tan Jali ipoen mainget sané moeani, sapoeniki.”

— ,,Beli, jan beneh dja pitoengan tiangé, eda kalondjok beli meioh, oelahang pragatné dogén. Boeka salokan loch-loen apang genep tanding, soeroed koeang. Krana kéto, lijoe enoe djalan lakar tongos beli metoh boein.”

— ,,Nah, kéto soeba, nto benehang beli pesan pitoengan Loehé! Gelising toetoer satoea, sampoen poepoet ipoen masakapan, Ni Soekarsi ngadjak I Soedana poenike. Sawiréh sang ngantén loeh moeani sami pada arsanipoen. kénginan saparipolahnjané, satata angoelangoenin idep raraman Ni Soekarsi loeh moeani.


NGALIH KARMA.
Kotjap I Madé Sangga, sasampoen ipoen oening ring Ni Soekarsi sampoen masakapan ngadjak I Soedane dan sapira djengah érang manahipoené, nanging ké tan dados antoek ipoen makarja poenapa poenapi, Sawireh asapoenika, kadadosan ngesah manah-

